
Taarsigassarsisitsisarfinnut aningaasaliisarnermillu ingerlatsivinnut 

aningaasaateqarnissamut piumasaqaatit nakkutilliinermullu 

piumasaqaatit pillugit Kalaallit Nunaanni inatsisip 

allanngortinneqarnissaanut siunnersuut ((EU) peqqussut nr. 575/2013 

taarsigassarsisitsisarfinnut aningaasaliisarnermillu ingerlatsivinnut 

nakkutilliinermik piumasaqaatit) kiisalu aningaasalersuisarnermik 

ingerlatsineq pillugu inatsisini assigiinngitsuni aalajangersakkat 

Kalaallit Nunaannut atuutilersinneqarnissaanik peqqussummut 

ilaalernissamut siunnersuut kiisalu aningaasalersuisarnermi suliffiit 

ilaasa allatut ilusilersornissaat atorunnaarsinnissaallu pillugu inatsisip 

allanngortinneqarneranut inatsisit assigiinngitsut aamma 

aningaasaqarnermi patajaassuseq pillugu inatsisip 

atorunnaarsinneqarnera pillugu inatsisip Kalaallit Nunaannut 

atuutilersinneqarnerat pillugit peqqussummut Namminersorlutik 

Oqartussat ilanngunnissaat pillugu Inatsisartunut 

aalajangiiffigisassatut siunnersuut. 

(Aningaasaqarnermut Naligiissitaanermullu Naalakkersuisoq) 

Oqaaseqaat: 

Aningaaseriviit nakkutiginineqarnerannut ilaallu ilanngullugit inatsimmut 

allannguutissatut siunnersuut saqqummiunneqartoq Inuit Ataqatigiinnit 

ilalerparput. Aningaaserivinnut assigisaannullu piumasaqaatit EU-mi atuuttut 

taamaalillutik nunatsinni inatsisinngussapput, tamannalu aningaaseriviit 

sulinerannik oqilisaataassaaq. Aningaaserivinnut piumasaqaatit EU-mi  

atuutileraangata nunatsinni aningaaserivinniit malinneqalertarput. 

Taamaaliortarput naak nunatsinni suli inatsisinngunngikkaluartut. 

Inatsisissamut siunnersut akuerineqarpat aningaaseriviit inatsisit 

naapertorlugit sulisinnaalissapput, tamannalu Inuit Ataqatigiinni iluaraarput. 

EU-mi aalajangersakkat nunatsinnut atuutilernissaat assigiinngitsunik 

isumaqarfigineqarsinnaavoq, tassami EU-mut nunarput ilaasortaanngilaq, 

kisianni nunarsuarmioqataagatta nunani tamalaani malinneqartut assinginik 

malitassaqarnitsigut aningaaserivigut periarfissarissaarnerullutillu 

niueqatikkuminarnerussappat. 

Taama oqaaseqarluta siunnersuutip aningaasaqarnermut ataatsimiititaliami 

suliarineqarnissaanut innersuupparput.   

 


